„მერძევეობის დარგის მოდერნიზაციის და ბაზარზე წვდომის” სახელმწიფო პროგრამა
შესავალი
პროგრამა მიზნად ისახავს სოფლად ეკონომიკის განვითარებას, კონკურენტუნარიანი, დივერსიფიცირებული და მდგრადი მერძევეობის დარგის  ჩამოყალიბების ხელშეწყობის გზით.
აღნიშნული პროგრამის ფარგლებში მცირე ზომის მესაქონლეობის ფერმები მიიღებენ სრულად დაფინანსებულ ტექნიკურ დახმარებას, რათა გააუმჯობესონ ფერმის ჰიგიენური პირობები, პირუტყვის პროდუქტიულობა, წარმოებული პროდუქციის ხარისხი და მოცულობა და ა.შ. 
პროგრამა მნიშვნელოვნად ფოკუსირებულია ქალი ფერმერების ჩართულობასა და აქტიურ მონაწილეობაზე, ხელს უწყობს და ახალისებს ქალთა მონაწილეობას და ყველანაირად დაეხმარება ქალ მონაწილეებს, რომლებსაც სურთ განაცხადის შემოტანა სადემონსტრაციო ფერმების მოსაწყობად. 

სადემონსტრაციო ფერმების მოწყობასთან დაკავშირებით ხშირად დასმული შეკითხვები: 

1) ვის შეუძლია მიიღოს მონაწილეობა გამოცხადებულ კონკურსში?

პროგრამის ფარგლებში განაცხადის წარმოდგენა შეუძლია ფერმერს, ვინც:
· ფლობს 6-დან 20 სულამდე მერძეულ პირუტყვს (ფურს) დააწარმოებს რძეს. 
· მერძევეობის ფერმა აქვს შემდეგ რეგიონებში: კახეთი, ქვემო ქართლი, სამცხე-ჯავახეთი, იმერეთი, სამეგრელო-ზემო სვანეთი და რაჭა-ლეჩხუმი და ქვემო სვანეთი. 

2) რა მოთხოვნებს უნდა აკმაყოფილებდეს ფერმერი?
· ფლობდეს 6-20 სულამდე მერძეულ პირუტყვს დააწარმოებდეს რძეს;
· ჰქონდეს მინიმუმ 1-წლიანი გამოცდილება მერძევეობის სფეროში;
· საკუთრებაში ან იჯარით აღებული ჰქონდეს მიწა/ფერმა, სადაც განხორციელდება  სადემონსტრაციო აქტივობა;
· ფერმაზე ხელმისაწვდომი უნდა იყოს ელექტროენერგია და  წყალი;
· ფერმის შენობა უნდა იყოს მისაღებ მდომარეობაში (კონკრეტული კრიტერიუმები ფერმის მდგომარეობაზე იხილეთ ქვემოთ კითხვა 11-ში). 

3) რა სარგებელს მიიღებს ფერმერი, ტექნიკური დახმარების შედეგად?

გაწეული დახმარება ბენეფიციარ ფერმერებს ხელს შეუწყობს გაიუმჯობესონ საქმიანობის პირობები და გაიძლიერონ  ცოდნა/უნარები რძის ჰიგიენის, პირუტყვთა ჯანმრთელობის, პირუტყვის საკვების წარმოებისა და კონსერვაციის კუთხით. ასევე, გაეცნობიან სხვადასხვა ინოვაციურ მეთოდებს, რათა მათი საქმიანობა უკეთესად და უფრო ნაყოფიერად წარიმართოს. გარდა ამისა, ფერმერებს შესაძლებლობა ექნებათ გაეცნონ ახალ რეგულაციებს მერძევეობის დარგში, რომლის ამოქმედებას სახელმწიფო აპირებს უახლოეს მომავალში. მოემზადონ აღნიშნული რეგულაციებისთვის და გაუმარტივდეთ მათთან ადაპტაციის პროცესი. და ბოლოს, სადემონსტრაციო ფერმის მოწყობა ხელს შეუწყობს რძის ხარისხისა და მოცულობის გაუმჯობესებას და მომხმარებლამდე უვნებელი პროდუქტის მიწოდებას.
სადემონსტრაციო ფერმებზე ჩატარდება სხვადასხვა სახის ტრენინგები რძის მენეჯმენტის/ჰიგიენის, ცხოველთა ჯანმრთელობის და კეთილდღეობის, საკვები პროდუქტების წარმოება/შენახვის საკითხებზე. ამ კუთხით ფერმერებს გაეწევათ პრაქტიკული დახმარება სხვადასხვა პროფილის სპეციალისტების მიერ.
	
4) გრანტები თუ გაიცემა და რა მოცულობის?

არსებობს მცირე გრანტების გასხვავებული პაკეტები,  რაც დამოკიდებულია სადემონსტრაციო ფერმის ტიპზე და ფერმაში არსებულ ზოგად მდგომარეობაზე. ფერმერისა და ჩართული სპეციალისტის ერთობლივი გადაწყვეტილებით შეირჩევა ფერმასა და ფერმერზე მორგებული პაკეტი და მოხდება შესაბამისი მასალებისა და აღჭურვილობის შეძენა. 

5) კონკრეტულად რა ფინანსდება პროგრამის ფარგლებში?

კონკრეტულ ფერმაზე მორგებული სხვადასხვა პაკეტები შემუშავდება და განისაზღვრება დარგის სპეციალისტებთან ერთად. მაგალითისთვის, საგრანტო თანხით შესაძლოა შეძენილ იქნას: 

სადემონსტრაციო #1: რძის მენეჯმენტი/ რძის ჰიგიენა 
· რძის საწველი ხელსაწყო;
· რძის ანალიზატორი; 
· ცურის დასამუშავებელი ხელსაწყო და სხვა. 
სადემონსტრაციო #2: ცხოველთა ჯანმრთელობა და კეთილდღეობა 
· მეტალის საწყურებელი; 
· მერძეული პირუტყვის დასაწოლი საფენები და სხვა. 
სადემონსტრაციო #3: პირუტყვის საკვების წარმოება
· მრავალფუნქციური საკვების  და ძირხვენების დასაღერღი და დასაჭრელი ხელსაწყო; 
· ხელის სათიბელა;
· საკვების დამაქუცმაცებელი და სხვა.
სადემონსტრაციო #4: პირუტყვის საკვების კონსერვაცია
· სასილოსე ორმოს მოწყობა და სხვა. 

გადაცემული აღჭურვილობის გამოყენების დროს ფერმერი ვალდებულია ჩაინიშნოს მონაცემები და შემდგომში სხვა ფერმერებს გაუზიაროს აღჭურვილობის გამოყენების შედეგად მიღებული პრაქტიკული ცოდნა.

6) მოიცავს თუ არა პროგრამა  თანადაფინანსების კომპონენტს?

სადემონსტრაციო ფერმის მოსაწყობად ფერმერს შეუძლია თანადაფინანსება განახორციელოს, თუმცა არ არის სავალდებულო. 

7) შეიძლება თუ არა რომ ერთმა ფერმერმა რამდენიმე სადემონსტრაციოზე შემოიტანოს განაცხადი?

გამონაკლის და განსაკუთრებულ შემთხვევაში შესაძლებელია რომ ერთმა ფერმერმა მიიღოს 1-ზე მეტი გრანტი და მის ფერმაში მოეწყოს რამდენიმე ტიპის სადემონსტრაციო/ საჩვენებელი ფერმა. საბოლოო გადაწყვეტილებას მიიღებს საკონკურსო კომისია.

8) აუცილებელია თუ არა ფერმერს მფლობელობაში ჰქონდეს ფერმა?

აუცილებელია, რომ ფერმერს საკუთრებაში გააჩნდეს ან იჯარით ჰქონდეს აღებული მიწა/ფერმა. ან დაწყებული ჰქონდეს საკუთრებაში დარეგისტრირების პროცესი.    
9) თუ იჯარით აქვს ფერმერს მიწა ან ფერმა აღებული, მაშინ თუ არის შესაძლებელი შემოიტანოს განაცხადი, და რა საბუთი უნდა წარმოადგინოს?

დიახ, იჯარა შეიძლება იყოს კერძო პირისგან ან სახელმწიფოსგან. იჯარა უნდა იყოს რეგისტრირებული საჯარო რეესტრში და მისი ვადა უნდა იყოს, სულ მცირე, 5 წელი საგრანტო ხელშეკრულების გაფორმებიდან.

10) შეიძლება თუ არა განაცხადის შემოტანა თუ ფერმერს ჯერ არ აქვს რეგისტრირებული მიწაზე საკუთრება ან იჯარა?

შეიძლება, თუმცა განაცხადის შემოტანის პერიოდში უკვე დაწყებული უნდა ჰქონდეთ აღნიშნული პროცედურა და იგი განიხილება გამონაკლისის სახით; საბოლოო გადაწყვეტილებას მიიღებს საკონკურსო კომისია.

11) რა მოთხოვნებს უნდა აკმაყოფილებდეს ფერმის შენობა?

ფერმის შენობის მისაღები მდგომარეობა განისაზღვრება სოფლის განვითარების სააგენტოს მიერ დამტკიცებული მოთხოვნების საფუძველზე (დეტალურად გაწერილია ფერმის შერჩევის კრიტერიუმებში - იხილეთ დანართი 2):
· სადგომის ჭერის სიმაღლე უნდა იყოს არანაკლებ 3 (სამი) მეტრისა სწორი გადახურვის შემთხვევაში, ხოლო სამკუთხა გადახურვისას - არანაკლებ 4 მეტრისა (თუ ეს მოთხოვნა არ არის შესრულებული განაცხადის წარდგენისას,შესაძლებელი უნდა იყოს  რემონტის შედეგად მისი მიღწევა ფერმის არსებულ შენობაში); 
· შესაძლებელი უნდა იყოს შახტის მოწყობა (სპეციალური ხვრელი გაზების გამოსადევნად) ჭერში ან ის უკვე უნდა არსებობდეს. მანძილი ბაგასა და კედელს შორის უნდა იყოს მინიმუმ 70 სმ (ან მისი დაცვის შესაძლებლობა).
· ფერმას უნდა ჰქონდეს ფანჯარა ან მისი მოწყობის შესაძლებლობა; 
· დაბმული შენახვისას თითოეულ ცხოველზე უზრუნველყოფილი უნდა იყოს, სულ მცირე, 2 კვ.მ. ჯამურად, თითოეულ სულზე ფერმაში უნდა იყოს 3-4 კვ.მ (სხვადასხვა ტიპის სივრცის ჩათვლით).
· ფერმის იატაკი და ჭერი უნდა იყოს ადვილად რეცხვადი მასალისგან.

12) სადემონსტრაციო ფერმაზე რა ტიპის/შინაარსის სწავლება უნდა მოეწყოს მცირე ფერმერებისთვის?

სადემონსტრაციო ფერმაზე ჩატარდება ტრენინგები რძის მენეჯმენტის/ჰიგიენის, ცხოველთა ჯანმრთელობის და კეთილდღეობის, საკვები პროდუქტების წარმოება/შენახვის საკითხებზე.

13) რამდენ ფერმერს უნდა უმასპინძლოს თითოეულ სასწავლო დღეზე ერთმა სადემონსტრაციო ფერმამ?

ერთი ტიპის სადემონსტრაციო ფერმაზე მოეწყობა დაახლოებით 15-კაციანი ტრენინგი/ქოუჩინგი. თუმცა თუ ერთი ფერმა შეირჩევა რამდენიმე ტიპის სადემონსტრაციოს მოსაწყობად, შესაძლოა ამ ფერმაში რამდენჯერმე მოეწყოს საველე ტრენინგი. 

14) აუცილებელია თუ არა, რომ აპლიკანტი ფერმერი რეგულარულად აწარმოებდეს რძეს და რძის პროდუქტებს?
აუცილებელია ფერმერი რეგულარულად იყოს ჩართული რძის წარმოების საქმიანობაში. 
15) მერძევეობის რამდენწლიანი გამოცდილებაა საჭირო აპლიკანტისთვის?

აპლიკანტი ფერმერის გამოცდილება მერძევეობის სფეროში უნდა შეადგენდეს მინიმუმ 1 წელს, რათა არ შეიზღუდოს ახალგაზრდა და დამწყები ფერმერების პროექტში ჩართულობა.  

